
Tulungile Ukwishibe Membu Shesu 
Pakuti Tulubulwe 
 
<Marko 7:8-9> 
‘“Imwe mwaleke funde lya kwa Lesa nokubake ica cishilano ca 
Bantu-Kabili atile kulibene, mwandi, masule funde lya kwa 
Lesa, ukuti mubake ica cishilano cenu.’” 
 
<Marko 7:20-23> 
‘“Kabili atile, icifuma mu muntu, ecikowesho muntu. Pantu 
mukati, mu mutima wa muntu, emufuma amatontontonkanyo 
yabipa, ubulale lale, ukwiba, imisoka, ubucende, ulunkumbwa, 
ububifi, ubucenjeshi, bucilende, umupusulo, imiponto, imiya, 
ukutumpa; ifya bubifi ifi fyonse fifuma mukati, efikowesha 
umuntu.’”  
 
Icantanshi, ndefyayo kulondolola ifyo ulubembu lwaba. Kwalibo 
lubembu ululondololwa na Lesa kabili kwalibe membu 
ishilondololwa na bantu. Ishiwi lya lubembu, ‘hamartia’ 
mucigiriki cipilibula “Ukukana fikilisha ica lingwa.” Mu mashiwi 
yambi, kucite cibi. Lisambi ukukana umfwila Lesa. Natubale 
tulolekeshe ifyo umuntu amona ulubembu. 
 
 
 
                                              
 
 
 
 
 

 
 
 
 
                        Kukana ufwila Lesa 

         Bushe ulubembu cinshi? 

Twishibo lubembu ukulingana naba kampingu besu. Eico, imibele 
ya muntu ilaba ukulingana nefyo akula, imibele ya matontonkanyo, 
ne fyakucitika kabili naba kampingu. 
 
Pamulandu uwu, ubulondoloshi bwa lubembu bula pusana pakati 
pa bantu aba lekana lekana. Imibele yimoyine kuti yaba limbi 
tayingabo lubembu ukulingana ne mibele ya muntu. Emulandu 
wine Lesa alitupela ifilundwa 613 ifye Funde lyakwe 
ukubomfishiwa ukulanga efyo lubembu lwaba. 
 
Icikope icili mushi cile langa imembu sha muntunse. 
 
 
 
 
 
 
 
 
 
 
Tatulingile ukubika imibele ya lubembu pa ba kampingu besu ayo 
ayaikala pamafunde ya kwampana.  
 
Ulubembu lwa ba kampingu besu tafyampana nefyo Lesa 
alondolola ngo lubembu. Eico, tatulingile ukumfwa kuli ba 
kampingu besu, lelo tufwile ukubika imibele ya lubembu pa 
mafunde ya kwa Lesa. 
 
Cila umo pali baifwe alikwato bwishibilo pa fyo lubembu lwaba. 
Bambi bacifika ukuba amampulu yabo ilyo bambi nge mibele iya 
bipa.  
 
Nge cakumwenako, mu Korea, abantu bafimba inshshi sha 
bafyashi babo ne fyani kabili no kuyisendela pali bene ukuba 

 
 
 
 
 
              Ifunde lya Calo, ne funde lya bantu 

 
 

Kampingu wa muntu, imbela ne fya 
mafunde 

    Ifunde lya kwa Lesa 

sakamana ukufikafye ilyo bafwa. Lelo, umukowa umo uwututu ku 
Pupua New Guinea, balacindika abafyashi babo abafwa pakulya 
ifitumbi fyabo ne ndupwa shabo. (Nshingeshiba nga balepike 
fitumbi lintu taba lalya.) Ndesubila belesha ukucingilila ifitumbi 
ukana liwa ne mititi. Ishi intambi shilango kutila ubwikashi bwa 
muntunse ku lubembu lu la twalilila.  
 
Umulimo usuma mu cipanda ulamoneka uwabula incito mu 
cipanda cimbi. Nangu cingabefyo, Icipingo cila tweba ukutila 
lubembu ukukana ufwila Lesa. ‘“Imwe mwaleke funde lya kwa 
Lesa nokubake ica cishilano ca Bantu-Kabili atile kulibene, 
mwandi, masule funde lya kwa Lesa, ukuti mubake ica cishilano 
cenu’”(Marko 7:8-9). 
Imimonekele yesu iya kumubili ta ya kwate ncito kuli Lesa pantu 
ena alolekesha mukati ka mitima yesu. 
 

? 
 
 
 
 
 
Ukufilwa ukwikalilila mu bufwayo Bwakwe lisambi pa cinso ca 
kwa Lesa. Cimo cine no kukana sumina mwishiwi Lyakwe. Lesa 
atile lisambi ukwikala nga Abafalisi, abakene amafunde ya kwa 
Lesa no kuisendela ma ifya cishilano fyabo ukuba ifya ncito. Yesu 
alibikile aba Farise ukuba ba bumbi munda. 
 
“Ni Lesa nshi untu mwa suminamo? Bushe mu la mucindika no 
kumusumbula? Mu laitakisha peshina lyandi, bushe mu lantana?” 
Abantu ba monafye ku mimonekele ya kunse no kusule shiwi 
Lyakwe. Ulubembu ilwa bipisha ku sula ishiwi Lyakwe. Bushe  
 

 
 

Kusula ishiwi lwa kwa Lesa. 

Bushe lubembu nshi ulwa bipisha? 

mwa lishibefi? 
 
Imilimo ya mampuulu  iyafuma ku buneke bwesu bupulumushi. 
Ifilubo tupanga ne fibi tucita pa mulandu wa kupelebela kwesu te 
membu shine shine, lelo filubo. Lesa apusanya imembu ku 
bupulumushi. Abo abasule shiwi Lyakwe ba bembu, nangufye ta 
benga kwata ifilubo. Ba bembu aba bipisha pa cinso nca kwa Lesa. 
Emulandu wine Yesu alakishe aba Farise.  
 
Mu Pentateuch, ukufuma mu Kutendeka ukufika na mu Malango 
mwaliba amafunde aya tweba efyo tufwile ukucita ne fyo ta 
tufwile ukucita. Lishiwi lya kwa Lesa,  ama Funde Yakwe. 
Tatwinga yasunga umupwilapo, lelo tulingile uku yeshiba nga ama 
funde Yakwe. Ali ya pela kuli ba ifwe ukufumafye kuku tendeka 
kabili tulingile uku ya sumina nga ama shiwi ya kwa Lesa. “ Mu 
kutendeka mwali Cebo, kabili Cebo ali pamo na Lesa, kabili Cebo 
ali ni Lesa.” Kabili atile, “ Napabe ulubuto, e lyo pali ubuto.” 
Alengele fyonse. Napanuma abikilekwe funde. “Kabili Cebo 
aishilebo buntunse, no kwiikala muli ifwe kabili e Cebo” (Johane 
1:1, 14). Ninshi, nomba, ico Lesa isokolwele kuli ba ifwe? Ala 
ilanga umwine ukupitila mu mafunde pantu Lesa ni Cebo kabili 
Mupashi. Eico, tuciita shani iCipingo? Tula cita Cebo ca kwa Lesa.  
 
Na cisoswa aciti, “Imwe mwaleke funde lya kwa Lesa nokubake 
ica cishilano ca Bantu.” Mwaliba ifilundwa mwi Funde Lyakwe. 
Citeni icii lelo mwi cita ico, cindikeni aba fyashi benu…etc. Mu 
Bwina Lebi, cilelanga ifyo abaume na banakashi ba fwile ukucita 
lintu icitekwa ca ponena mu cilindi…. Muli ifilundwa 613  mwi 
funde Lyakwe. 
 
Apo te ma shiwi ya muntunse, tulingile uku ya tontonkanyapo 
kabili na kabili. Nangu line ta twingaba aba kusunge funde 
Lyakwe, tulingile twa lishiba no kumfwila  

Lesa. 
 
Bushe mwa libako icilundwa mu Cebo ca kwa Lesa ici sha o 
loloka? AbaFarise balekele ifunde lya kwa Lesa no kubake ica 
cishilano ca bantu ukucile funde Lyakwe. Ba finishe amashiwi ya 
ba kalamba babo ukucile cebo ca kwa Lesa. Lintu Yesu ali pa calo, 
ici eco a mwene, kabili ica mukalipe sana cali icakuti abantu ba 
sulile Icebo ca kwa Lesa.  
 
Lesa ali pela ifilundwa 613 ifye funde ukuti twiluke imembu shesu 
no kutulango ukutila wa cishinka, Lesa wesu uwa shila. Apo tuli 
aba bembu pa cinso cakwe, tulingile ukwikala mu cicetekelo no 
kusumina muli Yesu, uwa tumike kuli ba ifwe ukufuma kuli Lesa 
pa mulandu wa citemwiko atu kwatila. 
 
Abantu abaleka icebo ca Cakwe no kukana sumina ba bembu. Abo 
abashinga sunga icebo Cakwe nabo bene ba bembu, lelo uku kana 
icebo Cakwe e lubembu lumo ulwa bipisha. Abo abacita ulubembu 
lwa musango uyu ba kaya kugehena. Ukwabula uku cetekela mu 
cebo Cakwe e lubembu ulwa bipisha nganshi pa cinso Cakwe.  
 
Umulandu Lesa atupelele Ifunde 
 
 
 
 
 
 
 
Mulandunshi Lesa atupelele ifunde? Cali ukutila twishebe imembu shesu no 
kubwekela kuli wwene. Ali tupele ifilundwa 613 ifya mafunde ukutila 
twingeshiba imembu shesu no kulubulwa ukupitila muli Yesu Kristu. 
Emulandu wine Lesa atupelele ifunde. Abena Roma 3:20 li letila “Pantu 
Amalango e yalengo eyalengo kwishibo lubembu.” 
 

 
 
Ukutila twiluke no kwisha imembu shesu 

kabili no kupanikwa kwa shiko. 

Cinshi Lesa atupelele 
Ifunde?

Eico, twalishiba umulandu Lesa atupelele ifunde te pa kutupatikisha 
ukwikalilamo.  
 
Elyo, manonshi tusanga ukupitila mwifunde? Nici fye twa liba aba nashiwa 
ukutila tungo mfwikisha ifunde umupwilapo no kutila tuli ba bembu aba 
bipisha pa cinso Cakwe. Finshi twilukapo pa filundwa 613 fye funde 
Lyakwe? Tuleluka ukupelelwa kwesu ukwikalila mwi funde Lyakwe. 
Tuleshaba ukutila ifwe, ifibumbwa fya kwa Lesa, tuli abafye, pamo penefye 
aba bembu aba bipisha pa cinso cakwe. Tulingile bonse ukuya kugehena 
ukulingana ne funde Lyakwe.  
 
Nga twa ishiba imembu shesu no ku pelelwa kwesu ukwikalila mwi funde 
Lyakwe, elyo cinshi twinge cita? Bushe tulisha ukuba ifibimbwa ifya 
pwililika? Iyo. Tufwile ukusumina ukutila tuli ba bembu, no kusumina muli 
Yesu, no kulubulwa ukupitila mwi pusukilo lya menshi no Mupashi no ku 
mutotela.  
 
Umulandu atupelele ifunde wakwishiba imembu shesu no kwishiba 
ukupanikwa kwa membu isho. Eico, tufwile ukwishiba uku kosa kwe 
pusukilo lyesu ukufuma kugehena ukwabula Yesu. Nga twa sumina muli 
Yesu ngo umupusushi wesu, tuka lubulwa. Atupele ifunde ukutungulula ku 
mupusushi Yesu. 
 
Lesa alengele ifunde ukutupanga twishibe ifyo tuli aba bembu umu pwilapo 
no ku tupususha imywo yesu kulubembu lwa musango uyu. Atupele ifunde 
no kutuma umwana wakwe uwa fyelwe eka, Yesu, ukutupususha pa kusenda 
imembu shesu shonse ukupuitila mu lubatisho lwakwe. Ukusumina muli 
wene kuti twa pusuka. 
 
Tuli a ba bembu aba bula amaka aba lingile ukusumina muli Yesu uklutila 
benga lubulwa ku membu, no kuba abana bakwe no kubwekesha ubukata 
kuli Lesa. 
 
Tulingile ukumfwikisha, no kutontonkanya no kupingula ukupitila mu cebo 
Cakwe pantu fyonse fyatendeke kuli wene. Tulingile na kabili ukwikata 
icishinka ca kulubulwa ukupitila mu cebo Cakwe. Ici eci  

shinka kabili icitetekelo ica cine.  
 
 

Finshi fyaba mu Mutima wa Muntunse? 
  
 
 
 
 
 
Icitetekelo cilingile ukutampa  ne Cebo ca kwa Lesa kabili tulingile 
ukusumina muli wene ukupitila mu Cebo Cakwe. Nga teifyo, tukaponena  
mu kuloba. Ico kuti caba icilubo ne citetekelo ica bufi.  
 
Lintu abaFarise na bakalemba ba mwene abasambi ba kwa Yesu ba lelya 
umukate na maboko ayalamba, nga ta baba talkie aba cimwena mu Cebo ca 
kwa Lesa. Icebo citweba ukuti ico cones icingila mu muntu ukufuma kunse 
ta cingamukowesha pantu cipita mumala na kufuma mu mubili, ukwabula  
ukwingila mu mutima. 
 
Kabili cali soswa mu muli Marko 7:20-23, “Kabili atile icifuma mu muntu, 
ecikowesho muntu. Pantu mukati, mu mutima wa muntu, emufuma 
amatontonkanyo yabipa, ubulalelale, ukwiba, imisoka, ubucende, 
ulunkumbwa, ububifi, ubucenjeshi, bucilende, umupusulo, imiponto, imiya, 
ukutumpa; ifya bubifi ifi fyonse fifuma mukati efikowesho muntu.” Yesu atile 
abantu ba bembu pantu bafyalwa no lubembu.  
 
Bushe na mumfwa efyo ici cilepilibula? Tufyalwa nga aba bembu pantu 
bonse tuli mukowa wa kwa Adamu. Lelo ta twinge mona icishinka pantu ta 
twasumina no kutetekela mu Cebo Cakwe conse. Eico, cinshi ca ba mukati 
ka mutima wa muntu? 
 
 
 
 
 

 
 
 
 
Tulingile ukusumina imembu shesu no kwipusha 

Lesa ukutupususha. 

Cinshi twinge cita pa cinso ca kwa 
Lesa? 

Icipande ca pa mulu ciletila, “Pantu mukati, mu mutima wa muntu, emufuma 
amatontonkanyo yabipa, ubulalelale, ukwiba, imisoka, ubucende, 
ulunkumbwa, ububifi, ubucenjeshi, bucilende, umupusulo, imiponto, imiya, 
ukutumpa; ifya bubifi ifi fyonse fifuma mukati efikowesho muntu.” Yonse 
imisango ya bipa yifuma  mu mitima ya bantu no ku bakowesha. 
 
Calilembwa mu Malumbo, “Ilyo na lolesho mulu, umulimo wa minwe yenu, 
umweshi ne ntanda nifyo mwa bumbile ntila wanshi umuntunse apo mwinga 
mwibukisha no mwana wa muntu apo mu mupempula?”(Amalumbo 8:3-4) 
 
Cinshi Lesa umwine atupempwila? Alatupempula pantu ali tutemwa, 
alitubumbile kabili ala tubelelo luse ifwe few ba bembu. Ali fumishe 
imembu shesu shonse no ku tulenga abantu bakwe. “O Shikulu, mwwe 
shikulu wesu lya wama shani ishina lyenu icalo conse na mu mwilu!” 
Imfumu Davide aimbile aya amalumbo mu Cipingo ca Kale lintu aishibe 
ukutila Lesa akaba kapususha wa ba bembu. 
 
Mu Cipingo Cipya, umu tumwa Paulo alapile amalumbo yamo yene. Cintu 
cimo ica ku papusha ukutila ifwe ifi bumbwa fya kwa Lesa kuti twaba abana 
ba kwa Kabumba. Kuti ca citwa ukupitilafye mu cikuku Cakwe. Uku 
ekutemwa kwa kwa Lesa. 
 
Tulingile ukwishiba ukutila ukwesha umupwilapo ukwikalila mwi funde lya 
kwa Lesa kukana kwato mucinshi kuli wene. Kabili kushishita ukufuma ku 
bututu bwesu. Tacili ica yana ukwikala kunse kwa kutemwa kwakwe ilyo 
tulelwishanya ukunga ifunde pa lwesu no kupepela pa mweo wa musango 
uyu. Bufwayo bwa kwa Lesa ukutila twingayishiba nga aba bembu panshi 
ye funde no kusumina mu kulubulwa kwa menshi na ku Mulopa wa kwa 
Yesu. 
 
Icebo Cakwe calilembwa muli Marko 7:20-23, “Kabili atile, icifuma mu 
muntu, ecikowesho muntu. Pantu mukati, mu mutima wa muntu, 
emufuma amatontontonkanyo yabipa, ubulale lale, ukwiba, 
imisoka, ubucende, ulunkumbwa, ububifi, ubucenjeshi, bucilende, 
umupusulo, imiponto, imiya, ukutumpa; ifya bubifi ifi fyonse fifuma 
mukati, efikowesha umuntu.”  Yesu atile conse icifuma mu muntu, 
imembu sha mukati, shilamukowesha. Ne cakulya conse ica 
kowela ico Lesa atupela tacingatukowesha. Ububumbo bonse bwa 

lisangululwa, kanofye ico conse icifuma mukati ka muntunse, ulu e 
lubembu, ulutukowesha. Bonse tuli mukowa uwa fyalwa kuli 
Adamu. Eico, nefyo tufyalwa na fyo? Tufyalwa ne membu ikumi 
limo na fibili. Bushe te cishinka? 
 
Nomba, bushe kuti twa ikala ukwabula ukubembuka? 
Tukatwalilila ukubembuka pantu twafyalwa no lubembu. Bushe 
kuti twaleko kubembuka pamulandu wakwishibe funde? Bushe 
kuti twaikalilila mu mafunde?Iyo. 
 
Lilya twayesha ukwikalila mwi funde, elintu fikoselako. Tulingile 
ukwishiba imipaka yesu no kuleka ifyakale fyonse. Elyo, na 
matontonkanyo aya yicefya, kuti twasumina ulubatisho no Mulopa 
wa kwa Yesu, uwutupususha.  
 
Ifilundwa fyonse 613 fisuma kabili ifya yana. Lelo abantu ba ba 
ababembu ukufuma panshita ba bemite mu munda ya bafyashi 
babo. Lintu twaishaba ukuti ifunde lya kwa Lesa lya cishinka, lelo 
pantu tufyalwa nga aba bembu abo abashingololoka pa lwesu, 
twisa mukwishiba ukutila tulekabila uluse lwakwe kabili no 
kulubulwa kuli Yesu mu Mbilansuma ya menshi, uMulopa no 
Mupashi. Lintu twaishiba imipaka yesu ukutila tatwingaba aba 
shila pa lwesu no kuya kugehena pa membu shesu― tatwinga 
cicita kanofye ukushintilila mu kulubukwa kwa kwa Yesu.  
 
Kuti twapusuka. Tulingile ukwishiba ukutila tatwingaba aba 
ololoka nangu aba suma pa cinso ca kwa Lesa pa lwesu. Eico, 
tulingile ukusumina pa cinso ca kwa Lesa ukutila tuli ba bembu 
aba lingile ukuya kugehena kabili kuti twapepa pa cikuku Cakwe, 
“Lesa, napapata mpususheni ku membu shandi no kumbelelo 
luse.” Nomba, Leso icine cine akatukumanya mu Cebo Cakwe. 
Muli iyi nshila, kuti twapusushiwa.  
 
Natumone pepo lya kwa Davide. “E ico mwalungika mu kusosa 
kwenu, muli bwino mukupingula kwenu”(Amalumbo 51:4). 

Davide alishibe ukutila ali fininine no lubembu ukulingwa no kuposwa 
kugehena, lelo ali sumine muli Lesa, “Shikulu, nga mwanjita ngo mubembu, 
ndi mubembu. Nga mwanjita ngo mulungami, ndi mulungami. Nga 
mwampususha, nala pusushiwa; kabili nga mwantuma kugehena, ndi no 
kuya kugehena.” 
 
Ici ecitetekelo ca cine ne nshila ya kupusukilamo. Ifri efyo tufwile ukuba 
nga tulesubila ukusumina mu kulubulwa kwa kwa Yesu.  
 
 

Tulingile Ukwishibisha Ifyo Imembu Shesu 
Shaba 
 
Epo bonse tuli mukowa wa kwa Adamu, bonse twali kwata ulunkumbwa mu 
mitima yesu. Nangu cingabefyo, cinshi Lesa aletweba? Alatweba ukukana 
cita ubucende nanguline tunga kwata ubucende mukati ka mitima yesu. 
Twalikwata ukwipaya mu mitima yesu, lelo cinshi ico Lesa aletweba? 
Alatweba twilayipaya. Bonse tulapunwisha aba fyashi besu mu mitima yesu, 
lelo alatweba ukubacindika. Tulingile ukwishiba ukutila Icebo Cakwe ca 
cishinka kabili cisuma, lelo bonse twalikwata imembu mukati ka mitima 
shesu.  
 
Bushe ici ca cishinka nangu iyo? Ca cishinka. Eico, cinshi twingacita pa 
cinso ca kwa Lesa? Tufwile twa sumina ukutila bonse twali finininwa no 
lubembu kabili nab a bembu aba pelebela. Tacili ica yana ukutontokanya 
ukutila twali abalungami ubushiku bwafumineko pantu tatwabembwike, lelo 
tuli aba bembu ubushiku bwelelo pantu na tubembuka ilelo. Twalifyalwa aba 
bembu pamulandu wa ficitwa fyesu: pamo nga ukucito bucende, ukwipaya, 
ukwiba, ubulalelale… Lelo tuli ba bembu pantu twafyelwe aba bembu. 
Twafyelwe ne membu ikumi limo na shibili kabili pamulandu twafyalwa aba 
bembu pa cinso ca kwa Lesa, tatungaba aba suma ku maka yesu. Kuti twa 
itungafye ukuba aba suma. 
 
Twafyalwa na matontonkanyo aya bembu, eico kuti twaba shani aba 
lungami nangu fye tatulecite shi membu? Tatungaba aba lungami palwesu 
pa cinso ca kwa Lesa. Nga twa itunga ukuba aba lungami, bu bumbi munda. 
Yesu a itile abaFarise nab a kalemba “ba bumbi munda.” Abantu ba fyalwa 
aba bembu kabili ba la bembuka pa cinso ca kwa Lesa mu myeo yabo yonse. 



 29 

 
 
Uyo onse ule itunga ukutila tatala lwapo nangula ukuma u uli wonse nangu 
ukwiba nangulafye inshindano ku uli wonse mu mweo wakwe wonse wa 
bufi pantu umuntu wonse afyalwa ngo mu bembu. Uyo muntu wa bufi umu 
bembu kabili bumbi munda. Ifi efyo Lesa amumona.  
 
Umuntu wonse mu bembu ukufumafye ku kufyalwa kwakwe. Nangufye ta 
wacitapo ulubembu uli lonse, uli no kuya kugehena. Nangulafye walisunge 
Funde na mafunde yonse, ucili fye umu bembu ulingile ukuya kugehena.  
 
Nomba, cinshi tungacita ne mpoela sha musango uyu? Tulingile ukulomba 
icikuku ca kwa Lesa no kushintilila pali wene ukutila tupusushiwe ku 
membu shesu. Nga cakutila tatupuswishe, lyena tukaya kugehena. Empela 
yesu. 
 
Ni abo beka aba sumina mu Cebo ca kwa Lesa no kusumina ukutila ba 
bembu. Balishibo ukutila balengwa aba lungami ukupitila mu citetekelo. 
Eico, balishibo ukutila ukusula no ukukana Icebo Cakwe ukwabula 
ukwishiba lubembu lumo ulwa bipisha. Abo aba sumina Icebo Cakwe ba 
lungami, nangu line bali aba bembu. Balifyelwe libili ku Cebo Cakwe 
muluse lwakwe kabili baliba aba palwa.  

Abo Bonse Abesha Ukulubulwa Ukupitila mu 
Milimo Yabo Bacili aba Bembu 
 
 
 
 
 
 
 
 
 
Natubelenge abena Galatiya 3:10 na 11. “Pantu abo bonse abali ukubombe 
fisosa amalango bena citipu, pantu calembwa aciti natipwa onse 
ushaikalilila muli fyonse ifya lembwa mwi buku lya malango kuku ficita. 
Awe, calengwa ukuti takuli uwalungamikilwa kumalango ku menso ya kwa 
Lesa; eico, uwa lungama ni kukutetekela eko akekalila no mweo.”  Cali 
soswa, “…Uyo onse ushile twalilila muli fyonse fya lembwa mwi buku lya 
malango alitipwa.”  Abo aba tontonkanya ukutila balisumina muli Yesu, 
elyo besha ukuyilungamika ne milimo shabo balitipwa. Balikwisa abo aba 
fwayo kuyilungamika ku milimo yabo? Bali panshi ya citipu ca kwa Lesa.  
 
Cinsi Lesa atupelele funde? Atupele funde ukutila twingeshiba imembu 
shesu (Abena Roma 3:20). Kabili alefwayisha ukutila twishibe ati tuli ba 
bembu aba pwililika abo abalingile ukuya kugehena.  
 
Ukusumina mu lubatisho lwa kwa Yesu, umwana wa kwa Lesa, na kufyalwa 
libili ku menshi na ku Mupashi. Elyo, winga pusushiwa ku membu shobe, 
ukubo mulungami, uku kwato mwweo wa muyayaya  no kuya kumulu. 
Kwateni icitetekelo mu mitima yenu.  
 
 
 
 
 
 
 
 

 
 
 

Abo bonse abesha ukulubulwa ukupitila mu 
milimo yabo 

Aba bembu ni bani nelyo panuma 
basumina muli Yesu? 

Lubembunshi Ulwa Bipisha mu Calo 
 
 
 
 
 
 
 
Twaliba aba palwa pakukwate citetekelo mu mapalo yakwe. Lesa apususha 
abo abakwate citetekelo mu Cebo Cakwe.  
 
Nomba ilelo, pakati pa ba sumuna, mwaliba abena kristu abengi abafwayo 
kwikalila mwi funde. Cali suminishiwa ukwesho kwikalila mwi funde, 
nomba ca yanguka shani? 
 
Tulingile ukwisho bupumbu caba ukwesho ukwikalila mu malango. 
Ubwingi twingesha, elyo cikoselako. Atile, “Icitetekelo cisa mukumfwa 
kabili ukumfwa icebo ca kwa Lesa.”  Tufwile twa fumyapo ubupumbu 
bwesu pakutila tupusushiwe. 
 
 
 

Tulingile Ukuleka Imibele yesu Pakuti 
Tupusushiwe 
 
 
 
 
 
 
 
 
Bushe umuntu kuti apusuka shani? Cintu ncayanguka ilyo asumina ukutila 
ndi mubembu. Bengi abo ashila lubulwa pantu tabaleke fibi fintu ba 
suminamo na ficitwa fyabo.  
 

 
 
 

 
Kwesho kwikalila mu malango 

Lubembunshi ulwa bipisha 
mu calo? 

 
 
 
                  Kuleke mibele yesu 

Finshi twinge cita pakuti 
tupusushiwe?

Lesa aletila ati abo abakambatile amalango balitipwa. Abo aba tetekelo 
kutila kuti baba abalungami panono panono pakwesho kwikalila mwi Funde 
panuma ya kusumina muli Yesu balitipwa. Basumina muli Lesa, lelo bacilli 
baletontonkanyo kutila bafwilo kwikalila mwi Funde pakuti ba pusuke. 
 
Mwe batemwikwa banandi, bushe kuti twaba abalungami ukupitila mu 
milimo yesu? Tuba abalungami pakusuminafye mu Cebo ca kwa Yesu; 
kabili ni apopenefye twinge lubulwa. Ni pakubafye ne citetekelo mu 
lubatisho lwa kwa Yesu, umulopa Wakwe, na muli bu Lesa Bwakwe, elyo 
tulubulwa. 
 
Emulandu wine Lesa ali pekanye funde lya citetekelo kuli baifwe ukube 
nshila iya kubilamo abalungami. Ukulubulwa kwa ku Menshi na ku Mupashi 
ta kwayiminina pa milimo ya bantu, lelo mu citetekelo mu Cebo ca kwa 
Lesa. Lesa alitupususha ukupitila mu citetekelo kabili efyo acipekenye no 
kufikilisha ipusukilo lyesu. 
 
Mulandunshi eco abo aba sumine muli Yesu tabapuswike? Pantu tabasumine 
icebo ca kulubukwa ica menshi na ku Mupashi. Lelo ifwe, fwe ba pelebela 
nga bena, twalipusuka ukupitila mu fisumino fyesu mu Cebo ca kwa Lesa. 
 
Nga cakutila abantu babili kuti ba bomba mu cigayo ca mabwe, uwashala 
kuti atwalilila ukubomba, nangula cingabo kutila umbi na sendwa. Uyu 
uwashala aleyimininako ushalubukwa. Mulandunshi umbi ali sendwa elyo 
umbi ashala?  
 
Mulandu wakutila pantu umbi alwimfwile no kusumina mu Cebo ca kwa 
Lesa, lelo umbi alibombeshe ukusungilile Funde kabili tapakokwele 
alisaposwa kugehena. Ulyo muntu aleyesho kwamfulila kuli Lesa, lelo Lesa 
ali musunka. Ngo muntu aleyesho kwamfulila kuli Lesa pa kwesho kusunge 
Funde, aka poswa kumbo.  
 
Emulandu wine tulingilo kulubulwa pa ku kwate citetekelo mu menshi na ku 
Mupashi. 
 
“Pantu abo bonse abali mukubombe fisosa amalango bena citipu; pantu 
calembwa aciti, natipwa onse uushaikalilila muli fyonse ifyalembwa mwi 
buku lya malango ukuficita. Awe calengwa ukuti takuli uwalungamikilwa ku 
malango ku menso ya kwa Lesa; ico uwalungama mukukutetekela e ko 

akekalilila no mweo, pantu "umulungami akekalila mucutetekelo" (Abena 
Galatiya 3:10-11, Abena Roma 1:17). 
 
Ukwabulo ukusumina mu Cebo ca kwa Lesa lubembu pacinso Cakwe. 
Mukulundapo, lubembu kabili ukukane Cebo ca kwa Lesa ukulingana ne 
mbela sha muntu umwine. Few bantunse tatungekalila mwi Funde Lyakwe 
pantu bonse twalifyalwa aba bembu no kutwalilila ukubembuka mu myeo 
shesu shonse. Tula bembuka apa panono, panono playa, na kulikonse tuleya. 
Tulingile ukwishibo ukutila tuli imibili kabili tatwingafwilisha kano 
kubembuka. 
 
Umuntu aba nge icibesini ca mufundo. Nga tungesho kusenda, kuti file 
itauke nshila yonse. Efyo na ifwe twaba. Tule taisho lubembu konse uko 
twaya. Bushe kuti mwa celenganye ici?  
 
Bushe kuti mwatwalilila ukwiitunga ukuba abashila? Nga cakutila mwali 
yishebe mwebene, kuti mwaleko kwesha apafye ukuba abashila no 
kusumina mu menshi na mu mulopa wa kwa Yesu. 
 
Abo abasila fyalwa libili bafwile ba fumyapo bucintalika bwabo no 
kusumina ukutiola ba bembu ababipisha pa cinso ca kwa Lesa. Elyo, bafwile 
ba bwekela ku Cebo Cakwe no kusanga ifyo aba puswishe ku menshi na ku 
Mupashi. 
 
 


